Guovdageainnu meahcceguovddáš

· Presentašuvdna - stivra láhttut muitalit iežaset birra ja iežaset meahcástan beroštumi birra
· Diehtojuohkin interimstivra birra: stivra álggahuvvon lága haga, áigodat dábálaččat unnit go jagi. Dalle galggašii vuođđodus (stiftelse), dahje earálágan organiserenvuohki álggahuvvot.
· Kárášjoga gielda lea álggahan prošeavtta ásahit álbmotmeahcceguovddáža. Prošeaktačilgehus juhkkojuvvo oasseváldiide. Svein muitala ahte lea váldán oktavuođa Kárášjoga gielddain ja bovden sin rabasčoahkkimii, dađibahábut eai sáhtán boahtit. Svein lea hupman Trygve Nilseniin, sus lea leamaš ovddasvástádus ovdaprošektii ja son sáddii prošeaktaraportta.
Oasseváldit oaivvildit ahte Kárášjohka áigu posišoneret, ii áiggu ovttasbargat Guovdageaidnu suohkaniin ovdalgo sin guovddáš lea ásahuvvon. Svein muitala ahte ii leat leamaš oktavuohta Kárášjoga gielddain maŋŋilgo oaččui sin raportta. Čoahkkima oasseváldit oaivvildit ovttaráđálaččat ahte lea dáhkkon buorre bargu Kárášjoga gieldda ovdaprošeavttain ja maiddai čilgen muhtin osiid buorebut go mii leat bargan, nugo omd organiseren vuogi. GDG meahcceguovddáža ovdaprošeavttas lea leamaš oktavuohta birasdirektoráhtain ja sii leat dadjan ahte ferte leat ovttasbargu suohkaniid gaska. 
· Stivra orru ovttaoaivilis ahte ferte fargga geahčalit bivdit čoahkkima Kárášjoga gielddain. Vaikko sin guovddáš lea eará go dat maid mii orrut háliideame. Lájla Susanna oaivvilda ahte raporttas lea čatnon njuolggadusat maid sii fertejit čuovvut go galget ásahit dán guovddáža. Dát lea ruoná koloniserenvuohki mii dáhpáhuvvá miehtá máilmmi – stáda bokte ráhkadit hálddašan guovlluid gos vuos gáržžidit ávkkástallama, ja de rahpet turisttaide. Doppe de šaddá luonddu návddašeapmi, oaivvilda Nils Ole. Badjána gažaldat mii dat lea? Son maid namuha Friluftsliva historjjá -dát luonddu návddašeapmi álggahii nikkersadel Oslos. Fritjof Nansen lei maiddái njunnošis dán “lihkadusas”. 
· KM muitala čalmmustahttá man dehálaš dákkár guovddáš lea giela seailluheami ektui. Giella rievdá, son váldá bivnnut sáni ovdamearkan, bivnnut čilge olbmo, eai láve ovdal geavahit dan sáni nu go dál. Jus lea sáhka gálvvu birra, de ii leat bivnnuhis gálvu, muhto jođánis gálvu. Giella rievdá jođáneappot márkan siste, boaittobealde, erenoamážit Láhppoluobbalis lea giella ain ealas.
· LS rámida barggu mii lea dáhkkon ovdaprošeavttas, das lea buorre vuođđu. Dát lea maid okta dain ákkain manin son searvá interimstivrii, son oaivvilda ahte bargu mii dás ovddasguvlui lea hástalus lea ohcat ruhtademiid. 
· Svein jearrá galget go eambbo olbmot stivrii ja geat earát galggašii vel mielde. Stivra orru ovttaoaivilis ahte suohkanis galggašii muhtin mielde. Sátnejođiheaddjái lea rabasčoahkkimis addon bovdehus searvat, muhto son ii sáhttán dalle vástidit, ferte váldit politihkalaš dássái dan mearridan dihte galgetgo searvat ja mo (stivra láhttun vai observatevran čoahkkimiin). Várresátnejođiheaddji lea maid bovdejuvvon, son maid ovddidii beroštumi, muhto son ii ge sáhte vástidit okto. Stivra lea ovttaoaivilis sáddet bovdehusa ja suohkan beassá ieža mearridit mo háliidit searvat - observatevran dahje láhttun ja politihkkariin vai hálddahusbargiin.
· Stivra áigu maiddái sáddet Dáiddadállui bovdehusa – go mii ovttastit luonddu ja kultuvrra, soaitá addit veaháš eará ruhtadanvejolašvuođaid maid. Dákkár prošeavttas fertejit leat kulturbargit mielde, sii leat čeahpit lágidit čájáhusaid jna. 
· Meahcceguovddáža organiserenvuohki ferte mearriduvvot. Svein evttoha ovdal juovllaid mearridit makkár galgá leat. Stivra orru ovttaoaivilis. KM jearrá mo šaddá jus ii doaimma, geas lea ovddasvástádus goluide ja mo dan galgá dáhkidit ahte stivra ii dárbbaš máksit goluid. Bođii ovdan ahte muhtin ásahusain lea nu ahte stivra ferte vástidit jus ii mana bures. NO muitala iežas vásáhusaid stivra bargguin go lea šaddan geassádit go oaidná ahte ruhtadilli lea kritihkalaš. LS muitala ahte Sámediggi álggahii proseassa čorget dieid, bijai gáibádusa ahte prošeavttat galget šaddet aksjeselskapan nu ahte almmolaš stivren šaddá buoret. LS veardádallá stiftelsen (vuođđudus) organiseret meahcceguovddáža go dat čuovvu lága. Son lea oktii logaldallame stiftelsiid birra ja diehtá ollu. Erohus stiftelses ja searvvis lea ahte searvvis galgá  leat miellahtut. Stiftelse ii leat nu, das eai leat eaiggádat. Dat lea maid hearkkit, jus doppe juoga ii doaimma, de das ii leat vejolaš oažžut ruđaid ruovttoluotta. Leat garra gáibádusat dál stiftelsii, gávdno Stiftelsestilsyn mii bearráigeahččá. Dát tilsyna lea omd. geahččan Duodjeinstituhtta. LS ovddida ahte min bargu ovddasguvlui livččii maid geahččat mii livččii heivvolaš – vuođđudus soaitá leat heivvolaš. Mii šaddat geahččat mo dat heive justte min plánai/jurdagii. Buoremus livčče jus guovddáš livččii lea uavhengig – iešheanalaš searvi ja maiddai ahte dasa lea eaktodáhtolaš searvat. Aksjeselskap gáibida stivrra, álgoruđa mii mielddisbuktá persovnnalaš ovddasvástádus, ja maiddái gáibiduvvo jahkečoahkkima. Vuođđudusat leat dávjá idealisttalaččat - ii galgga nu dinet.
· Svein lea suokkardan stiftelsiid birra ja lohka gávdnojit guovttelágan stiftelse.
· Stivra lea ovttaoaivilis ahte leat guokte evttohusa - searvi ja stiftelse.
· Galgágo meahcceguovddáš šaddat álbmotmeahcceguovddáš mii lea čatnon Anárjoga álbmotmeahccái? Galgágo Kárášjogain ovttasbarggat ja movt dan galggašii?
· NO oaivvilda ahte lea dehálaš jurddašit makkár signálaid mii addit álbmogii - dáppe eai leat nu buorit Nasjonalparkii. 
· Guovdageainnu suohkan lea bidjan eavttuid, bivdán ovdaprošeavtta ohcat dieđuid ja geahččat vejolašvuođaid álggahit álbmotmeahcceguovddáža.  Dát lea čilgejuvvon ovdaprošeavtta raporttas. LS oaivvilda ahte eat galgga seaguhit dán barggu, ahte Guovdageainno meahcceguovddáš šaddá sierra guovddáš.

· Interimstivra ferte dáid áššiid mearridit:
· Ruhtadeami ja ekonomiija. Gii galgá doaimmahit interimstivrra rehketdoalu? Interimstivrras ii leat vejolašvuohta oažžut báŋkokontu, álggos fertejit formalitehtat leat sajis. Interimstivrras ii leat ovddasvástádus vejolaš vealggis mii ovdaprošeavttas sáhttá leat.
· Luotta ovddasguvlui?
· Goas fas deaivvadit? Evttohus juohke mánu čoahkkinastit.

